
pulyin pâ ratinyi arojichan le chovinyi ke no vouêrdèrin

grantin in moujin a l'amihyâ ke t'a chènâ chu le chindê de té

jêmi è de ton palyi.

L'è karantè thin k'an d'Intrè no
1956-2001

Dechando-né 17 de ma de chti an 2001, lè patêjannè è lè

patêjan de Furboua è inveron chè chon rinkontrâ ou kabarè
dou Jura, din lou vela, po mémorâ, po rapêlâ, po fithâ on
bokon chin ke ch'è ch'ire fê po bâti lou famiye dou paté, du le
mê de chaptanbre 1956.
On pori dre lou nothè de vèrmèye dou rèchpè po lou
j'anhyan.
Apri k'ôchè rèkordâ chè voué, le kà mikchte diridji pè Djan-
Paul Rime tsantè 5 tsan dou payi ke l'an betâ le dà dou rèlin
din la châla yô ch'è ch'iran acheta 150 dé là è kotyè j'invitâ
de chochyètâ de patêjan po marindâ.
Apri ke le prèjidan, Dzojè Oberson ôchè chaluâ è rèchu tota
l'athinbyâye in rapèlin di chovinyi, l'è j'ou le chekretéro ke l'a

rapêlâ kotyè non de hou ke l'avan fê le batichtéro è le

batyimo de lou infan dou paté, le 15 dé chaptanbre 1956.
Francis Broda, prèjidan di patêjan dou tyinton è fondateu
d'Intrè no avui Luvi a Tobi è Robert Eltschinger no j'a yê
ouna partya dou premi protokol ke l'avi èkri de cha man. Di

non de dame è chudâ dou paté de chi tin chon rèchayê di
terin è j'ou rèbayi a konyèthre.
Din la vèya, chate jubilera, intrè 80 è 90 t'an chon j'ou apèlâ
po rèchuèdre lou botoye de rèkonyechanthe è dé mereto de
la chochyètâ.
Pèrmi lè chovinyi, on tràvè hou j'èkrivin de la Bal'èthêla, hou
konpojiteu dé tsan in paté, di pye chuti, kemin l'Abé Bove,
Dzojè è chon fe André Broda, l'Abé Bielmann Francis

Broda, Franthouà-Jèviè Broda, è tan de j'ôtro, nouthron
prèjidan, Dzojè Oberson, nouthron boché, Marcel Rossalet.
Tobi di j'èyudzo è cha Fourdèrâ de j'èyudzo è Mèhyon-
Mèhyèta. Nouthrè j'amikalè de patêjan ke chon a non, Le
Triolè, Lè Yèrdzà, Lè Pekoji, è prà d'otre è d'ôtro ke foyaton
di kachtimo dou paté kemin Dzèrba-Novala è Nouthron Gale
paté.
N'in d'an fé di rintsètè, di rouvon de j'èkri dè'tsanhon, de
konto, de tèâtre, de rijârdè, ke chon j'ou moujâ, konpojâ,
tsantâ, dèvejâ, dzuyê, kontâ, orèdji è amâ pèr on payi ke no
volin pâ léchi margalâ, è in tsemin po le thinkantyimo.

Luvi Èchèva

MISE AU POINT

Dans le dernier numéro de ce bulletin, nous avons publié
MOUDA DE DRE D'ON YADZO. Nous avions oublié d'en
mentionner l'auteur, ce qui nous a valu téléphone et lettre de ce dernier.
En réparation de cet oubli, nous nous faisons un devoir de
mentionner au bas de cette "mise au point" l'adresse de l'auteur de cet
article, telle qu'elle nous a été communiquée. Don acte, avec nos
excuses à M. Henri Moullet pour ce lapsus.

HÉNR:NRI MOULLET
ch. des Esserpis 5

1470 Estavayer-le-Lac
Tél. 026/663 17 40

